
Аннотация: Бул эмгекте башталгыч мектептин педагогикалык процессинде окутуунун 

көрсөтмөлүү усулдарынын ролу зор экендиги тууралуу сөз болот. Алар мугалим берген маалы-

матты ырастоо максатында колдонулат, бирок көйгөйлүү окутуунун элементтери менен колдо-

нулат, чыгармачыл мүнөз күтө алышат. 

Негизги сөздөр: Окутуунун усулдары, көрсөтмөлүүлүк усул, индуктивдүү жана дедуктив-

дүү усул, репродуктивдүү жана изденүүчү усул. 

Окутуунун усулдары көйгөйү педагогика илиминде жана мектепте окутуу практикасында эң 

маанилүүлөрдүн бири болуп саналат, анткени окутуу усулдары – бул мугалим алардын жардамы 

менен окуучуларды илимдердин негиздери менен куралдантуучу, аларда таанымдык жөндөм-

дүүлүктөрдү өнүктүрүүчү, инсанынын өнүгүүсүн камсыздоочу, илимий дүйнө көрүмдү калыптан-

дыруучу башкы шаймандар.  

Педагогикада окутуу усулдарынын бай арсеналы топтолгон. Аларды маалыматты кабыл 

алуу булактарына жана дидактикалык милдеттерге жараша ар кыл тайпаларга классификацияла-

шат. Усулдар окуучулардын таанымдык ишмердүүлүгүн активдештирүүгө жол берүүчү окутуунун 

моделдеринде айкалышат жана комбинацияланат. Бул үчүн окуу ишмердүүлүгүн уюштуруу менен 

жүзөгө ашыруунун усулдарынын бардык арсеналы – сөздүк, көрсөтмөлүү жана практикалык 

усулдар, репродукциялык жана изденүүчүлүк усулдар, индуктивдүү жана дедуктивдүү усулдар, 

ошондой эле өз алдынча иштин усулдары колдонулат.  

Окуу-таанымдык ишмердүүлүктү уюштуруунун усулдарынын ар бири маалыматтык-

окутуучу гана эмес, мотивациялык да таасирге ээ болот. Бул мааниде окутуунун каалаган усулу-

нун түрткү берүүчү мотивациялык кызматы жөнүндө айтууга болот. Мугалимдердин иш тажрый-

басында жана илимде окуунун оң мотивдерин калыптандырууга атайын багытталган усулдардын 

чоң арсеналы топтолгон. Бул учурда түрткү берүү кызматы биринчи планга чыгып, калган бардык 

усулдардын билим берүү кызматын жүзөгө ашырууга көмөктөшөт. 

Көп психологдор кыялдануунун аркасы менен адам жаратарын, өз ишмердүүлүгүн акыл-эстүү 

пландаштырарын жана аны башкарарын белгилешет. Адамзат ушул мезгилге чейин түзгөн мате-

риалдык жана руханий маданият, анын кыялдануусунун өнүгүүсүнүн өнүмү болуп саналат. Дал 

ушул кыялдануу адамды анын көз ирмемдик жашоосунун чегинен тышка чыгарат, өтмүш жөнүндө 

эске салат, келечекти ачат. Бай кыялданууга ээ болуп, адам түрдүү мезгилдерде «жашай» алат, муну 

дүйнөдө башка эч бир жандык кыла албайт. Шексиз, коомдун прогресси балдардын бүгүнкү мууну-

нун кыялдануусунун өнүгүүсүнөн түз көз карандылыкта турат. Ошондуктан аны өнүктүрүүнүн 

усулдары менен ыкмалары – азыркы билим берүүнүн актуалдуу көйгөйлөрүнүн бири. 

Балага өз алдынча ишмердүүлүккө, жана өзгөчө, предметтик-практикалык ишмердүүлүккө 

умтулуу мүнөздүү. Анын окуусунун ийгилиги ал өзү курчап турган дүйнөнүн предметтерин өз-

гөртүп түзүүгө мүмкүндүккө ээби, ушундан көз каранды болот.  

Кенже мектеп окуучусу, К.Д. Ушинскийдин айтымы боюнча, «формалар, боёктор, добуш-

тар, дегеле туюмдар менен» ойлонот [3, 5-6]. Анын ой жүгүртүүсү конкреттүү-элестүү катары мү-

нөздөлөт. Демек, башталгыч окутуу көрсөтмөлүү болууга тийиш. Окутуунун көрсөтмөлүүлүгүнүн 

дидактикалык принциби 300 жылдан ашуун мурда Я.А.Коменский тарабынан алдыга коюлган [2]. 

Көрсөтмөлүүлүктү Ж.Ж.Руссо, Песталоцци, И. Гербарт ж.б. жакташат [3,4]. 

Россияда көрсөтмөлүүлүк принцибинин өнүгүүсү К.Д. Ушинскийдин, А.Я. Герддин, 

Д.Д. Семеновдун, В.П. Вахтеровдун, К.П. Ягодовскийдин, М.Н. Скаткиндин ысымдары менен 

байланыштуу [1]. 

Азыркы мезгилде көрсөтмөлүүлүк принциби башталгыч окутуудагы маанилүүнүн бири ка-

тары бекемделди. Анын илимий мазмунунун негизинде кенже мектеп окуучусунун таанымдык 

ишмердүүлүгүн моделдөө, алардын билимдерди өздөштүрүү процессиндеги модель менен түп-

нусканын карым-катышы жатат. Кенже мектеп окуучуларынын ой жүгүртүүсү менен кыялда-

нуусун өнүктүрүүдө окутуунун көрсөтмөлүү усулдарынын мааниси зор. Бул жөнүндө Алексюк 

А.Н, Бабанский Ю.К, Голуб Б.А, Дудецкий А.Я, Немов Р.С, Мухина В.С, Чошанов М.А. ж.б. өз 

эмгектеринде жазышкан.  

Башталгыч мектептин педагогикалык процессинде окутуунун көрсөтмөлүү усулдарынын 

ролу зор. Алар мугалим берген маалыматты шөкөттөө максатында колдонулат, бирок көйгөйлүү 

окутуунун элементтери менен колдонула, чыгармачыл мүнөз күтө алышат. 

Бул усулдар эстутумду, ой жүгүртүүнү, кыялданууну өнүктүрүүгө түрткү болушат. Бирок 

мында көңүл буруунун ролун танууга жарабайт. Белгилүү болгондой, көңүл буруу бардык психи-

калык процесстерди тейлеген кызмат болуп саналат. Көңүл буруусуз бир дагы аң-сезимдүү иш-

мердүүлүктү жүзөгө ашыруу мумкүн эмес, көңүл буруусуз ой жаралбайт. Демек, көңүл буруусуз 

окутуу процессин ченемдүү курууга болбойт. Ошондуктан окуучулардын көңүл буруусун башка-

рууга үйрөнүү ушунчалык маанилүү. 

Кенже мектеп окуучуларында көңүл буруунун туруктуулугу аз, аларга көп алаксуу мүнөз-

дүү. Ушуга байланыштуу биринчи сабактардан тартып көңүл бурууну «тарбиялоо» зарыл.  

Көрсөтмөлүү усулдарсыз башталгыч класстардын мугалиминин ишин элестетүүгө болбойт, 

анткени мектеп жашына чейинки балдарда жана кенже мектеп окуучуларында маалыматты көр-

сөтмөлүү берүүнү талап кылуучу көрсөтмөлүү-элестүү жана көрсөтмөлүү-аракеттик ой жүгүртүү 

басымдуулук кылаары белгилүү. Бул, мисалы, М. Монтессоринин мектептеринде эске алынган 

жана момундай сөздөр менен берилген: 

«Качан мен угуп жатканда – мен унутам, 

Качан мен көрүп жатканда – мен эстеп калам, 

Качан мен жасап жатканда – мен окуп-үйрөнөм» [3, 5-б]. 

Тааным пирамидасы окутуунун ар кыл усулдарынын майнаптуулугун көрсөтмөлүү берет. 

Угуу (маек) 
 

5% 

Окуу 10% 

Техникалык каражаттар 20% 

Көрсөтмөлүүлүк,слайддар 30% 

Практикалык ишмердүүлүк 75% 

Топтук иш (башканы үйрөт) 90% 

Окутуунун көрсөтмөлүү усулдарын шарттуу түрдө эки чоң тайпага: иллюстрациялар усулу-

на жана демонстрациялар усулуна бөлүүгө болот.  

Иллюстрациялар усулу окуучуларга иллюстрациялык куралдарды: плакаттарды, сүрөттөрдү, 

жадыбалдарды, карталарды ж.б.у.с. көрсөтүүнү болжойт. 

Демонстрациялык усул адатта приборлорду, тажрыйбаларды, техникалык орнотмолорду, 

кинофильмдерди көрсөтүү менен байланышкан. 

Окуу процессине жаңы техникалык каражаттарды кийирүү окутуунун көрсөтмөлүү усулда-

рынын мүмкүнчүлүктөрүн кеңейтет. 

ОТКнын (окутуунун техникалык каражаттары) ар кыл түрлөрү болот: 

 маалыматтык; 

 программаланган окутуу; 

 билимдерди текшерүү; 

 тренажерлор; 

 комбинацияланган. 

Аларга төмөнкүлөр киришет: 

 кинопроекторлор; 

 диапроекторлор; 

 видеомагнитофондор; 

 телевизиондук комплекстер; 

 компьютерлер; 

 мультимедиялык тутум; 

 документ - камера. 

Алар дайыма өркүндөтүлүшөт; мектептерге жаңы, апробацияланган ОТК түшөт (мисалы, 

документ-камера чукулда көп мектептерге барат). 

ОТКын башталгыч мектепте колдонуунун жыштыгы окутуу процессинин майнаптуулугуна 

таасир кылат. Эгер ОТК абдан сейрек колдонулса, анда аны ар бир колдонуу өзгөчө окуяга айла-

нат да, окуу материалын кабыл алууга жолтоо болуучу эмоцияларды козутат. Тескерисинче, ОТ-

Кын ашыкча көп колдонуу окуучуларда ага кызыгуунун жоголуусуна апкелет 

Окуу процессинде ОТКын колдонуунун оптималдуу жыштыгы окуучулардын жаш курагы-

нан, окуу предметинен жана аларды колдонуу зарылдыгынан көз каранды. 

ОТКын колдонуунун майнаптуулугу сабактын этабынан да көз каранды. ОТКын колдонуу 

сабакта 20 мүнөттөн ашпоого тийиш: окуучулар чарчашат, жаңы маалыматты түшүнбөй калышат, 

аңдай алышпайт.  

ОТКын сабактын башында колдонуу (5 мүнөт) даярдоо мезгилин кыскартат, ал эми чарчоо 

жана көңүл бурууну жоготуу адаттагыдан 5-10 мүнөт кеч келет. 

ОТКын сабактын 15- жана 20-мүнөттөрү менен 30- жана 35-мүнөттөрүнүн ортосундагы ара-

лыкта колдонуу окуучулардын туруктуу көңүл буруусун иш жүзүндө бүткүл сабак ичи кармап 

турууга жол берет. 

Бул абалдар ар бир сабак ичинде окуучуларда көрүү жана угуу кабыл алуусунун мүнөздө-

мөлөрү (курчтугу, босоголору, сезимталдыгы), көңүл буруу, жетишүү мезгили менен өзгөргөнүнө 

байланышкан. Жаңы материалды окуп-үйрөнүүнүн бир каражатын монотондуу колдонууда окуу-

чуларда 30-мүнөттө эле чегине жете токтоо жаралып, ал маалыматты кабыл алууну дээрлик толугу 

менен жокко чыгарат. Ар кыл каражаттарды туура кезектештирүү бул кубулуштун алдын алат. 

Чыңалган акыл эмгеги мүнөттөрүн эмоциялык жеңилденүү, көрүү жана угуу кабыл алуусун же-

ңилдентүү менен кезектештирүү зарыл. 

Башталгыч класстарда көрсөтмөлүү усулдарды колдонуусуз сабакты элестетүүгө болбойт. 

Башталгыч мектептин мугалимдери басма көрсөтмөлүүлүктүн ар кыл түрлөрүн колдонушат. Мек-

тепте мультимедиялык тутумдун, компьютердик программалардын, документ-камеранын пайда 

болуусу менен педагогдор заманбап ОТКын сабактарда жана сабактан тыш убакта канааттануу 

менен колдонушат.  

Ошентип, көрсөтмөлүүлүктүн каражаттары чыгармачыл, изилдөөчүлүк мүнөздөгү өз ал-

дынча ишти уюштурууда билимдер булагы ролунда чыга алат. Бул учурда мугалим тапшырманы 

аныктайт, окуучулардын ишмердүүлүгүн багыттайт. 

Көрсөтмөлүүлүктүн каражаттары окуучуларды сурамжылоодо көрүү таянычы болуп кызмат 

кылат. Мисалы, диафильмдин кадрларынын мазмунун колдонуп, окуучулар адабий чыгарманын 

үзүндүсүн кайра айтышат. 

Бир сабакта колдонулуучу окутуу каражаттарынын саны, сабактын конкреттүү билим бе-

рүүчү жана тарбиялоочу максаттары менен аныкталат. Мугалим сабакта окутуунун башка кара-

жаттарына качырбай, окуу китебин гана колдонуу жетиштүү деп эсептеген учурлар болушу мүм-

күн. Муну менен бирге бир катар учурларда көрсөтмөлүүлүктүн түрдүү түрлөрүн комплекстүү 

колдонуу зарыл [3]. 

Башталгыч класстарда окуучулардын үйрөнүлүп жаткан объекттер жөнүндө элестетүүлөрү 

гана эмес, түшүнүктөрү да калыптанат. Ушул милдеттердин ар бирине жетишүүгө көрсөтмө-

лүүлүктүн ар кыл түрлөрүн колдонуу көмөктөшөт. Окутуу каражаттарын колдонууга карата 

комплекстүү мамиленин бул талабы алардын кызматтарынын бөтөнчөлүгү менен байланышкан. 

Окутуудагы көрсөтмөлүүлүккө төмөнкү мүнөздөмөлөр таандык: 

- ал билимдерге ээ болуунун баштапкы учуру, булагы жана негизи болуп кызмат өтөйт; 

- окуу материалын оптималдуу өздөштүрүүнү жана аны эстутумда бышыктоону камсыз-

доочу окутуу каражаты болуп саналат; 

- чыгармачыл кыялдануу менен ой жүгүртүүнүн өнүгүүсүнүн пайдубалын түзөт; 

- ээ болунуучу билимдердин ишеничтүүлүгүнүн чен-өлчөмү болуп саналат; 

- ар кыл туюм органдарына жана таасирденгичтикке таянуу жолу менен эстутумду өнүктү-

рүү ыкмасы болуп чыгат; 

- окуучулардын формалар, боёктор, добуштар, жалпы эле туюмдар менен ойлонууга ын-

таалуулугуна ылайык келет; 

- сезимдик-көрсөтмөлүү таасирленүүнүн, эстутумдун элесинин жана чыгармачыл кыялда-

нуунун элесинин кайтарым байланышын камсыздайт; 

- булчуңдук-кыймылдык көрсөтмөлүүлүк көрүмдүк, кыймылдык жана угумдук элементтер-

ди камтыган кыймылдык формулалар түрүндө жүзөгө ашырылат. 

Аннотация Бул эмгек үй-бүлөлүк өз ара мамилелер баланын өнүгүүсүндө зор роль ойноорун 

талдоого арналган. Ата-энелик мамилелер – бул балага карай ар түрдүү сезимдердин, алар менен 

баарлашууда практикалануучу жүрүм-турумдук стереотиптердин, баланын мүнөзү менен инса-

нын, анын жосундарын кабыл алуунун жана түшүнүүнүн өзгөчөлүктөрүнүн системасы белгилен-

ген. 

Негизги сөздөр: Үй-бүлө, үй-бүлөлүк тарбия, ата-энелик мамиле, тилектештик, жолдош-

чулук жана достук сезими. 

Ата-энелердин балдардын өнүгүүсүнө таасири өтө зор. Сүйүү жана түшүнүү атмосферасын-

да өскөн балдарда ден соолукка, мектепте окууга, курдаштары менен баарлашууга тийиштүү көй-

гөйлөр аз болот, тескерисинче, эреже катары, балдар-ата-энелер мамилелеринин бузулушу ар кыл 

психологиялык көйгөйлөр менен комплекстердин калыптануусуна алпарат. 

Кичинекей бала үчүн үй-бүлө – бул ал жашаган, иштеген, ачылыш кылган, сүйүүгө, жек кө-

рүүгө, кубанууга, боор тартууга үйрөнгөн бүтүн бир дүйнө. Бала анын мүчөсү болгондуктан, ата-

энеси менен белгилүү бир мамилелерге кирет, алар ага оң дагы, терс дагы таасир көрсөтөт алат. 

Мунун натыйжасында бала же акпейилдүү, ачык, мамилечил, же коогалуу, орой, эки жүздүү, кал-

пычы болуп өсөт. 

Ата-энелердин өз балдарын тарбиялоодогу салттуу ролуна, ата-энелик тарбиялык таасир 

кылуулардын формалары менен усулдарын тандоосуна кол салууга эч ким укуксуздай көрүнөт. 

Бирок балдар өз ата-энелеринин курмандыктарына айланган, же алардын колунан өлүм коркунучу 

астында калган көп сандаган фактылар акыркы мезгилде адат болуп калды жана коога жаратпай 

койбойт. 

Балдарга катаал мамиле бүгүн адаттагы кубулушка айланды: зомбулуктун курмандыктары-

нын 10%ына чейини каза табат, калгандарында денелик, психикалык өнүгүүдө, эмоциялык аймак-

та четтөөлөр пайда болот. Бул баланын саламаттыгына оңолгус зыян келтирип, анын психикасын 


